
Ramai usahawan Perusahaan Mikro, Kecil dan Sederhana (PMKS) berdepan persaingan
yang semakin sengit berikutan kemunculan platform e-dagang dan media sosial yang
menjadikan pasaran lebih terbuka, sekali gus lebih kompetitif. Keadaan ini menyebabkan
ramai usahawan terpaksa bersaing daripada segi harga hanya untuk kekal relevan,
sehinggakan margin keuntungan perlu dikecilkan. Namun, pernahkah anda terfikir
bahawa walau sebaik mana produk yang ditawarkan, tanpa jenama yang kukuh, sesebuah
perniagaan tetap sukar untuk berkembang? Justeru, usahawan perlu mencari pendekatan
yang lebih strategik, antaranya dengan membangunkan strategi jenama yang jelas dan
berkesan.

Meskipun masih ramai usahawan menyalahertikan strategi jenama sebagai sekadar logo
dan warna korporat, kepentingannya tidak boleh dipandang ringan. Hakikatnya, strategi
jenama jauh lebih luas daripada elemen visual semata-mata. la merupakan asas yang
menentukan hala tuju perniagaan seperti mengenal pasti pelanggan sasaran serta
menentukan imej perniagaan di mata pelanggan (Kharmeyni Jumbulingam et al., 2024).
Tanpa strategi jenama yang jelas, usaha pemasaran akan menjadi sia-sia.

Secara ringkasnya, strategi jenama ialah Tujuan dan Matlamat Jenama
perancangan perniagaan menyeluruh yang

merangkumi tujuan dan matlamat jenama,
pelanggan sasaran yang spesifik, nilai unik @ Kenal Pasti Pelanggan Sasaran
D, »

sesebuah perniagaan yang membezakan
perniagaan  daripada  pesaing, serta
personaliti dan mesej yang ingin
disampaikan kepada pelanggan pasaran. @i—“&“
Apabila elemen-elemen ini digabungkan
dengan jelas, usahawan dapat membuat
keputusan yang lebih tepat, sama ada dari
segi pembangunan produk, penetapan
harga mahupun pemilihan pemasaran. L
Strategi- jenama mampu membantu nQ

perniagaan berdiri dengan identiti yang 3oy

KESIMPULAN

Akhirnya, usahawan PMKS perlu menukar mindset daripada sekadar bersaing melalui
harga jualan kepada membina nilai perniagaan melalui strategi jenama yang jelas. Dengan
strategi jenama yang jelas, perniagaan bukan sahaja mampu menarik pelanggan baharu,
malah dapat mengekalkan kesetiaan pelanggan sedia ada dan meningkatkan keyakinan
pihak luar seperti rakan strategik atau pembiaya. Diharapkan panduan ini dapat menjadi
titik permulaan kepada usahawan PMKS untuk membina jenama yang lebih mampan,
berdaya saing dan bersedia untuk berkembang ke tahap yang lebih tinggi.

